Саликова Акку Аскеновна

СҚО Жамбыл ауданы Преснов селосы 

МКҚК «Айнагүл» бөбекжай-бақшасы

Білім беру саласы: Шығармашылық
Бөлімі: Жапсыру
Тақырыбы: Шыршаны безендіреміз 
Мақсаты: Шырша ағашы туралы жан – жақты мағлұмат беру.

Білімділік: Балаларға қыс мезгіліндегі өзгерістер жайлы түсінік беру. Балаларды жаңа жыл мерекесімен және оның басты белгісі - шыршамен таныстыру.
Дамытушылық: Шығармашылық ізденіске баулу, белсенділік қызығушылығын дамыту. Қолдың ұсақ қимылын дамыту. Тақпақтарды, әндерді бекіту.
Тәрбиелік: Эстетикалық талғамға сай әдемі етіп,шыршаны жапсырмалауға, озық ойлы бала болып өсуіне жан – жақты тәрбиелеу. Жағымды эмоцияға тәрбиелеу.

	Әрекет кезеңдері
	Тәрбиешінің іс әрекеті
	Балалардың іс әрекеті

	Мотивациялық қозғаушы
	Шаттық шеңбері:

Біздің топта ұл – қыздар,

Тату – тәтті ойнаймыз.

Жаңа жылда баршаңызға

Тек жақсылық ойлаймыз!

«Қар жинау» ойыны арқылы қыс мезгілінің ерекшелігін айту.

І.. Қызығушылығын ояту
«Ой қозғау» әдісі
- Балалар біз қандай ойын ойнадық?

- Балалар қар жылдың қай мезгілінде болады?

- Қыс айларын атап шығыңдаршы

- Желтоқсан айындағы мейрамдар қандай?

- Қыс мезгілінде қандай аңдар ұйықтайды?

- Қыс мезгілінде табиғатта қандай өзгерістер болады?

Қар қиыршықтарын алып, ыдысқа салып қояды. Себебі қар топтың іші жылы болғандықтан еріп кетеді.
	Балалар шаттық шеңберіне тұрады.
- Біз «Қар жинау» ойынын ойнадық.

- Қар жылдың қыс мезгілінде болады. 

- Желтоқсан, қаңтар, ақпан
Тұңғыш Президент күні, Тәуелсіздік мерекесі, Жаңа жыл мерекесі

- Аю мен кірпі.

- Қар жауады, аяз болады, боран соғады.

	Іздену ұйымдастырушы
	Жұмбақ шешу:

Жасыл ине киімім,
Жайлаймын тау биігін.
Жаңа жылды тойласаң,
Төріндемін үйіңнің. (шырша)

Шырша туралы бейнеролик тамашалау

Шырша туралы слайд көреді.
Осы кезде топқа «Маша мен аю» ертегісіндегі Маша жылап кіреді. 

Маша: - Сәлеметсіңдер ме, балалар? Мен аюдың шыршасын бүлдіріп алдым, енді Жаңа жылды тойлуға шырша да, оны әшекейлейтін ойыншықтар да жоқ.

Мультфильмнен үзінді тамашалау.

· Балалар, бізден Маша көмек сұрап

отыр. Біз шыршаны безендіретін ойыншықтар жасап бере аламыз, ал шыршаны қайдан аламыз? 

Маша: -Таптым, таптым! Сиқыршыны шақырайық! (Сиқырлы сөздерді айтады)

Сиқыршы қорап ішінен шығады.

Сиқыршы: -  Сәлеметсіңдер ме, мені не үшін шақырдыңдар?

Маша:- Бізге сіздің көмегіңіз қажет. Бізге шырша қажет болып тұр. Сіз көмектесе аласыз ба?

Сиқыршы: - Егер шырша туралы ән орындап берсеңдер, көмектесемін.

Сергіту сәті: «Шырша орманда туыпты...» (қимылмен көрсету).

Сиқыршы: шляпасын алып, қар суын беруімізді сұрайды. Манағы қар қиыршықтары салынған ыдыстан су береміз. Сиқыршы суды шляпаға құяды да қайта тоңқарып көреді су ақпайды. Судың орнына ішінен шырша шығады. 
Тәрбиеші шыршаны қалай безендіру керектігін түсіндіреді. Балалар, мына жерде әртүрлі пішіндегі шырша ойыншықтары берілген біз соларды әдемілеп әшекейлеп жапсыру керекпіз. Ең алдымен қылқаламды желімге малып, қолымыздағы шырша ойыншығына жағамыз, сонан соң мына жылтырауықтарды жапсырамыз. 

«Топтастыру» әдісі:
Топпен жұмыс. Тәрбиеші:  Шырша қандай түс болатын еді?

Тәрбиеші: Шырша қандай геометриялықпішінге ұқсайды?

Тәрбиеші: Олай болса балалар үш топқа бөлінейік.
Бір топтың балалары жұлдыздар, екінші топтың балалары кәмпиттер, үшінші

топтың балалары балықтар болады.

1-топ Жұлдыздар
2-топ Кәмпиттер
3-топ Балықтар
Балалар өз орындарына жайғасады да, жұмысқа кіріседі.
Қауіпсіздік ережесі. Әдістемелік нүсқау. Арқамызды тік ұстаймыз. Бір – бірімізге бөгет жасамаймыз. Желіммен жұмыс жасағанда ұқыпты болу керекпіз.
Жұмыс соңынан «Поэзия минуты» Тамаша, тамаша,

Шыршамыз тұр жараса

Басында әсем жұлдызы

Көз тоймайды қараса.
Жаңа жыл, шыршаға байланысты тақпақтарын айту. 
Балалар, Машаға шыршамызды табыстайық. Маша риза болып, сиқыршыдан көмектесуін өтінеді сиқыршы сиқырлап балаларға сыйлықтар үлестіреді де, Маша екеуі қоштасып шығып кетеді.
	Жұмбақ шешу арқылы балалардың қызығушылығы оянады.
Шешуі: шырша

Шырша туралы мағлұмат алады.

Машаны көріп таң қалады. Машамен сәлемдеседі.

Балалар мультфильмнен үзінді тамашалайды.

Балалар сиқыршымен сәлемдеседі.

Әнді қимылмен орындап, бойларын сергітіп алады.

Балалар сиқыршының сиқырына таң – тамаша болады.

Тәрбиешінің жұмыс барысын түсіндіруін тыңдайды.

Балалар топтарға бөлінеді.
Балалар: Жасыл түс

Балалар: Ұшбұрышқа

Балалар қауіпсіздік ережесін сақтайды.

Аяулым Е.

Ақ қар жапты даланы

Ақ жамылды айнала

Жарқыратып шамдарын,

Шырша келді ортаға
Аяулым Ж.

Әдемілеп біз ілген

Ойыншықтар тізілген

Қандай әсем шыршамыз.

Ән шырқайық баршамыз.



	Рефлексивті коррекциялаушы
	Қорыту:

- Балалар, сендерге бүгінгі ұйымдасқан оқу қызметі ұнады ма?

- Біз не туралы білдік?

- Бізге кімдер қонаққа келді?

- Машаға не жасап бердік?

- Сиқыршы қандай сиқыр көрсетті?

- Жарайсыңдар, балалар. Ендеше сиқыршыға сиқырлатып алған Машаның сыйлығын сендерге тарту етейін. Балаларды жеке – жеке мақтау, мадақтау.
	Балалар жауабы:
- Ия, ұнады.

- Шырша туралы білдік.

- Бізге Маша, сиқыршы қонаққа келді.

- Шырша ойыншықтарын

- Қар суынан сиқырлап шырша жасады.




Күтілетін нәтиже: Балалар шырша, қыс мезгілі туралы толық мағұлмат алды.

Нені біледі: Шырша туралы жұмбақтарды шешіп, тақпақтарды айта біледі.

Қандай түсініктерді игерді: Шырша ағашының ерекшелігі туралы түсініктерді игерді.
Меңгерген дағдылары мен іскерліктері: Ұйымдасқан оқу қызметі барысында болған жайттарды толық айта білді. 
